
CONVENIO DE COLABORACION ENTRE A CONSELLERIA DE PRESIDENCIA, XUSTIZA
E DEPORTES E A COORDINADORA GALEGA DE ORGANIZACIONS NON
GOBERNAMENTAIS PARA O DESENVOLVEMENTO PARA A EXECUCION DO
PROXECTO “REFORZAR A CAPACIDADE DA COORDINADORA GALEGA DE ONGD
PARA ACOLLER, ACOMPANAR E REPRESENTAR AS ONGD GALEGAS E PARA
ACTUAR COMO AXENTE CLAVE NA DEFENSA DOS DEREITOS HUMANOS E NA
MELLORA DAS POLITICAS PUBLICAS DE COOPERACION EN GALICIA”

Santiago de Compostela, 9 de abril de 2026
REUNIDOS

Dunha parte, D. Diego Calvo Pouso, Conselleiro de Presidencia, Xustiza e Deportes, en
virtude do Decreto 44/2024, do 14 de abril, polo que se nomean os titulares das consellerias
da Xunta de Galicia, no exercicio das facultades que lle confire o artigo 34 da Lei 1/1983, do
22 de febreiro, de normas reguladoras da Xunta e da sua presidencia.

E doutra parte, Maria Paz Gutiérrez, na sua calidade de presidenta da Coordinadora Galega
de Organizacidons Non Gobernamentais para o Desenvolvemento, asociacion sen animo de
lucro, con NIF G15369002, legalmente constituida e inscrita no Rexistro Galego de Axentes
de Cooperacion para o Desenvolvemento co nimero 146 da Seccion A o 22 de marzo de
2007, que intervén neste acto por conta e en representacion da citada asociacién, con
capacidade para vinculala neste acto no exercicio das facultades que ten atribuidas no artigo
21 dos seus estatutos.

As partes comparecentes reconécense mutuamente plena lexitimacion, capacidade e
representacion para a sinatura do presente convenio e, a estes efectos

EXPONEN

Primeiro.- Que a Xunta de Galicia, de acordo co exercicio das suas competencias e funcions
en materia de cooperacion exterior, debe incentivar a participacion social e civica nas accions
de cooperacién ao desenvolvemento mediante a realizacion ou financiamento de camparias
de concienciacion e sensibilizacion a favor dos pobos mais desfavorecidos, asi como
fortalecer o tecido galego de axentes de cooperacion para o desenvolvemento.

Segundo.- Que unha das prioridades da Cooperacion Galega establecidas na Lei 10/2021,
do 9 de marzo, reguladora da accién exterior e da cooperacién para o desenvolvemento de
Gallicia, é a formacion, o fortalecemento e a capacitacién dos axentes de cooperaciéon e da
cidadania en xeral.

Por outra banda, a citada Lei identifica no seu artigo 96.3.b) como axentes da cooperacion as
organizaciéns non gobernamentais para o desenvolvemento, que como entidades que levan a
cabo actividades de solidariedade da sociedade galega cos pobos do Sur, son interlocutores
permanentes da Xunta de Galicia.

Terceiro.- Que a Lei 10/2021, do 9 de marzo, alude na sua exposicidon de motivos a
Coordinadora Galega de Organizacions Non Gobernamentais para o Desenvolvemento como
interlocutor permanente da Administracién autondmica, xunto co Fondo Galego de
Cooperacion e Solidariedade. Asi mesmo, no seu artigo 99.2 reafirma este papel atribuindo
as organizaciéns non-gobernamentais para o desenvolvemento e as organizacions que as

representan, como a Coordinadora Galega de Organizacions Non-Gobernamentais para o
Desenvolvemento, o rol de interlocutores permanentes dos érganos e das entidades do sector
publico autonémico en materia de cooperacion para o desenvolvemento.

Cuarto.- Que a Coordinadora Galega de Organizacions Non Gobernamentais para o
Desenvolvemento (no que segue, a Coordinadora Galega de ONGD) é unha entidade
fundada no ano 1991, que na actualidade agrupa a 48 organizaciéns con presenza na nosa
Comunidade Auténoma. As suUas areas de actuacion son: a representacion institucional e o
traballo en rede con outros actores galegos, estatais e estranxeiros; a formacion
especializada as ONGD para o reforzo de capacidades; a promocién da reflexién e o traballo
en rede ao interno das ONGD para a orientacion estratéxica do conxunto das ONGD galegas
e a sUa constante actualizacion; a promocion da transparencia e o bo Goberno das ONGD a
través da aplicacién do Cdodigo de Conduta; a publicacién de estudos e informes sobre
cooperacion ao desenvolvemento e outro eidos de interese vinculados cos dereitos humanos
a nivel global; o asesoramento a ONGD integradas e non integradas e a publico xeral sobre
tematicas vinculadas coa cooperacion ao desenvolvemento; e a comunicacion externa e a
sensibilizaciéon social para promover a difusion do traballo das ONGD e a defensa da
cooperacion ao desenvolvemento. Dende 2002 a Coordinadora esta integrada, como membro
de pleno dereito, na “Coordinadora de ONG para el Desarrollo — Espafna.

Quinto.- Que a Direccion Xeral de Relacions Exteriores e coa UE, 6rgano superior da
Administracion autonémica da cooperacién para o desenvolvemento consonte o establecido
no Decreto 136/2024, do 20 de maio, polo que se establece a estrutura organica da
Conselleria de Presidencia, Xustiza e Deportes, considera axeitado e conveniente contribuir
ao fortalecemento desa organizacién, en canto organismo de referencia da cooperacion
galega, non s6 para os axentes implicados na cooperacion senén tamén para outros
movementos sociais da nosa Comunidade Auténoma, sendo a plataforma que apoia as
ONGD galegas ou con presenza en Galicia a través de iniciativas de fortalecemento delas e
de difusién das suas actividades entre a poboacion galega.

A singularidade deste proxecto vén determinada polas acciéns de fortalecemento da propia
Coordinadora Galega de ONGD, en canto organizacion de segundo nivel, representativa,
aglutinadora e fortalecedora das ONGD que representa, asi como polas iniciativas de difusion
das suas actuacions diante da poboacién galega que proxecta levar a cabo no ano 2026, en
execuciéon do seu Plan estratéxico 2023-2027.

A especificidade das actividades obxecto do proxecto, que son de claro interese publico e
inciden directamente no ambito da cidadania en xeral, a natureza singular e Unica da entidade
destinataria representativa das ONGD galegas e con presenza en Galicia, que colabora coa
Administracién publica atendendo aos citados principios de eficacia e sinerxia prestando
asistencia e participando nos érganos de asesoramento e en comisions técnicas asesoras,
asi como apoiando, informando e asesorando aos axentes da cooperacion, e a utilidade que a
posta en marcha deste proxecto significa para a cooperacién en todo o ambito xeografico da
Comunidade Autonoma de Galicia, xustifican que a axuda solicitada se tramite por medio
dunha concesion directa a través da formalizacion dun convenio de colaboracion.

Sexto.- Que por isto acordan asinar o presente documento que se desenvolvera de acordo
coas seguintes

CLAUSULAS
PRIMEIRA.- Obxecto

O presente convenio ten por obxecto establecer as condiciéns polas que se rexera a
colaboracién entre a Conselleria de Presidencia, Xustiza e Deportes e a Coordinadora Galega
de ONGD no proxecto denominado “Reforzada a capacidade da Coordinadora Galega de
ONGD para acoller, acompanar e representar as ONGD galegas e para actuar como axente
clave na defensa dos dereitos humanos e na mellora das politicas publicas de cooperacion en
Galicia.”.

O proxecto ten como obxectivo contribuir a mellorar o sector galego de cooperacion ao
desenvolvemento mediante o fortalecemento da Coordinadora Galega de ONGD, a través da
realizacién das actuaciéns que se describen no anexo que se achega como parte integrante
do presente convenio.

SEGUNDA.- Obrigas da Coordinadora Galega de ONGD
A Coordinadora Galega de ONGD debera:

1. Executar o proxecto referido na clausula primeira.

2.  Aportar 1.360,00 € para a execucion do proxecto, que podera ser financeiro ou
valorizado en especie.

3. Destinar os fondos percibidos para financiar esa actuacion.

4.  Consentir expresamente a publicacion da axuda concedida no Diario Oficial de Galicia,
nas paxinas web oficiais da Xunta de Galicia e nos seus rexistros publicos, de acordo co
establecido no artigo 15 da Lei 1/2016, do 18 de xaneiro, de transparencia e bo goberno, no
Decreto 126/2006, do 20 de xullo, polo que se regula o Rexistro de Convenios da Xunta de
Galicia, no Decreto 132/2006, do 27 de xullo, polo que se regulan os rexistros publicos
creados nos artigos 44 e 45 da Lei 7/2005, do 29 de decembro, de orzamentos xerais da
Comunidade Autonoma de Galicia para o ano 2006 e no artigo 16 da Lei 9/2007, do 13 de
xufo, de subvencions de Galicia.

5. De acordo co disposto na Lei 9/2007, do 13 de xuio, e no Decreto 11/2009, do 8 de
xaneiro, polo que se aproba o Regulamento da Lei de subvencions de Galicia, a Coordinadora
Galega de ONGD comprométese a dar axeitada publicidade do caracter publico do
financiamento das actuacions obxecto do convenio, o cumprimento de tdédalas condiciéns e
obrigas recollidas neste convenio e o sometemento as actuacions de supervision e control
previstas no mesmo, asi como as xerais derivadas da aplicacion da normativa de axudas e
subvencions.

6. Prestar a colaboracion e facilitar canta documentacion lle sexa requirida no exercicio
das funciéns de control que lle corresponden a Intervencion Xeral da Comunidade Autdénoma,
ao Consello de Contas de Galicia e ao Tribunal de Contas.

7. Conservar todos os comprobantes de gasto durante un periodo de 4 anos, coa
excepcion dos casos suficientemente xustificados e autorizados pola Direccion Xeral de
Relacions Exteriores e coa UE.

8.  Xustificar, mediante declaracion asinada, previamente ao cobro de calquera dos
pagamentos da subvencidn, estar ao corrente no cumprimento das obrigas tributarias e fronte
a Seguridade Social espafola e non ter pendente de pagamento ningunha outra débeda coa
Administracion publica da Comunidade Auténoma de Galicia, nin ser debedora por resolucion
de procedencia de reintegro. A entidade, conforme co establecido no artigo 20.3 da Lei
9/2007, do 13 de xufo, autoriza ao érgano xestor para solicitar as certificacions que deban

remitir a Axencia Estatal da Administracion Tributaria, a Tesoureria da Seguridade Social e a
Conselleria de Facenda e Administracion Publica da Xunta de Galicia.

9.  Velar porque tanto os restantes participes como a cidadania con ela relacionada tefan
coflecemento do financiamento desembolsado pola Xunta de Galicia e do apoio desta accion.
10. Solicitar autorizacion previa e expresa para calquera modificacion substancial do
proxecto, entendendo por tal aquela que afecte aos seus obxectivos, resultados, prazo de
execucion ou xustificaciéon. As solicitudes de modificacidns substanciais do convenio deberan
estar suficientemente motivadas e ser formuladas por escrito dirixido ao director xeral de
Relacions Exteriores e coa UE, que resolvera e notificard no prazo dun mes sobre a sua
autorizacion ou denegacion.

TERCEIRA.- Obrigas da Conselleria de Presidencia, Xustiza e Deportes

A Conselleria de Presidencia, Xustiza e Deportes, do custo total do proxecto, que ascende a
cento once mil trescentos sesenta euros (111.360,00€), aboara & Coordinadora Galega de
ONGD a contia maxima de cento dez mil euros (110.000,00 €) con cargo a aplicacién
orzamentaria 05.07.331A.481.1 do orzamento vixente para o ano 2026. Esta cantidade
representa 0 98,78% do orzamento total do proxecto que constitue o obxecto deste convenio.

A Coordinadora Galega de ONGD podera recorrer a terceiras fontes ou a diversos
patrocinadores externos, previa consulta a Direccion Xeral de Relacions Exteriores e coa UE,
pero en calquera caso todo incremento nos custos de execucién sera a risco e ventura da
entidade, quen asumira os custos asociados aos proxectos derivados da supervision técnica,
para dar fiel cumprimento aos obxectivos do proxecto.

A subscricidon do presente convenio non implicara relacion laboral, ou de calquera outra
natureza, entre as persoas ou profesionais que desenvolvan as acciéns que constitiuen o
obxecto deste convenio coa Xunta de Galicia, de tal maneira que por este concepto non se
podera esixir responsabilidade algunha, nin directa nin subsidiaria.

CUARTA.- Pagamentos anticipados

Trala sinatura do presente convenio e previa peticion da Coordinadora Galega de ONGD, a
Direccidon Xeral de Relaciéns Exteriores e coa UE concedera un anticipo pola contia maxima
do importe da subvencién concedida, de acordo co previsto no artigo 94.3 a) da Lei 10/2021,
do 9 de marzo, e na disposicion adicional segunda da Lei 9/2007, do 13 de xufo, para
afrontar os pagamentos inmediatos que leva a execucion deste proxecto.

Coa solicitude do anticipo debera presentar:

= Declaraciéon do conxunto das axudas recibidas doutras entidades publicas ou privadas
para o mesmo fin, de acordo co establecido nos artigos 11, letra d), da citada Lei 9/2007,
do 13 de xufio, e 22 do Decreto 11/2009, do 8 de xaneiro.

= Declaracién de estar ao corrente no cumprimento das obrigas tributarias e fronte a
Seguridade Social espafola e non ter pendente de pago ningunha outra débeda coa
Administracion publica da Comunidade Auténoma de Galicia, nin ser debedora por
resolucion de procedencia de reintegro de acordo co establecido no artigo 10.3 do
Decreto 11/2009, do 8 de xaneiro.

Os fondos faranse chegar por transferencia bancaria a conta corrente que a Coordinadora
Galega de ONGD indique, mediante a presentacion da certificacion na que conste a sua

titularidade, non asumindo a Xunta de Galicia os gastos bancarios que se derivasen desta
actuacion.

QUINTA.- Xustificacion do proxecto

A xustificacién da execucion do proxecto efectuarase por parte da Coordinadora Galega de
ONGD nun prazo maximo de tres meses, a contar dende a finalizacién das actividades
programadas, de conformidade co establecido no artigo 94.3 d) de la Lei 10/2021, do 9 de
marzo.

A xustificaciéon final da realizacion das actividades subvencionadas e da consecuciéon dos
obxectivos previstos revestira a modalidade de conta xustificativa con entrega de xustificantes
de gasto, de conformidade co establecido nos artigos 28 da Lei 9/2007, do 13 de xufio, e 48
do Decreto 11/2009, do 8 de xaneiro.

A entidade beneficiaria debera presentar un informe que constara de duas partes:
12 parte: xustificacion técnica, que incluira:

= Un informe final sobre os obxectivos, as actividades realizadas e os resultados obtidos
asinado dixitalmente.

= Unha certificacion acreditativa do cumprimento da finalidade para a que foi concedida
a subvencion e da aplicacion dos fondos a finalidade destinada, expedida polo érgano
competente da Coordinadora Galega de ONGD, asinada dixitalmente.

= Taboa de medicion dos Indicadores de Rendicion de Contas (IRC).

22 parte: xustificacién econémica, que incluira:

= Unha certificacion de gastos do proxecto por partidas orzamentarias e na que se
indique as distintas fontes de financiamento, expedida polo 6érgano competente da
Coordinadora Galega de ONGD, asinada dixitalmente.

= Unha declaracién do conxunto das axudas recibidas doutras entidades publicas ou
privadas para o mesmo fin, de acordo co establecido nos artigos 11, letra d), da citada
Lei 9/2007, do 13 de xufo, e 22 do Decreto 11/2009, do 8 de xaneiro, asinada
dixitalmente.

= Unha relacion de todos os gastos efectuados con identificacién da data, numero das
facturas ou dos documentos xustificativos, identificacién do emisor deles, descricion
do gasto, importe en euros e data e forma de pago deles.

» As facturas ou outros documentos xustificativos de valor probatorio equivalente no
trafico xuridico mercantil ou con eficacia administrativa incorporados na relacion a que
se fai referencia no apartado anterior dos custes directos, asi como a documentacion
acreditativa dos pagamentos.

A alteracién das condicions tidas en conta para a concesion das subvenciéns e, en todo caso,
a obtencidn concorrente de axudas outorgadas por outras administracions, entes publicos ou
privados, podera dar lugar & modificacién da resolucion de concesion.

Esta subvencion sera compatible con calquera outra procedente doutras administracions
publicas ou entes publicos ou privados para a mesma finalidade, sempre que o importe total
delas non supere o custo total do proxecto subvencionado.

Os rendementos financeiros que fosen xerados polos fondos librados aos beneficiarios
incrementaran o importe da subvencion concedida e aplicaranse igualmente as actividades
subvencionadas.

Con caracter excepcional, nos supostos debidamente xustificados e motivados, poderase
aceptar a xustificacion do pagamento en efectivo para importes inferiores a 1.000 euros,
acompafando xustificante do cobro do provedor, conforme establece o artigo 42.3 do Decreto
11/2009, do 8 de xaneiro.

SEXTA.- Facultades de inspeccién

A Conselleria de Presidencia, Xustiza e Deportes, a través dos seus servizos técnicos,
resérvase a facultade de realizar as inspeccidons e comprobacions que considere necesarias
co fin de asegurar o cumprimento das normas e requisitos cos que se concede esta axuda.

SETIMA.- Publicidade

A Coordinadora Galega de ONGD obrigase a incorporar de forma visible en todas as accions
derivadas das actividades subvencionadas (placas, letreiros, carteis, publicaciéns, material de
difusién, publicidade e outros medios analogos) os logotipos oficiais da Xunta de Galicia e da
Cooperacion Galega, todo iso en formato duradeiro e material resistente para a debida
difusién da orixe da subvencion. Cando a organizacion financiada exhiba o seu propio
logotipo, o da Xunta de Galicia e o da Cooperacion Galega deberan figurar co mesmo tamafo
e con iguais condicions de seguridade. Os logotipos seran facilitados pola Direccién Xeral de
Relacions Exteriores e coa UE.

OITAVA.- Seguimento do convenio

Para facilitar o seguimento e cumprimento do convenio constituirase unha Comision Mixta,
integrada por unha persoa representante da Conselleria de Presidencia, Xustiza e Deportes,
designada pola Direccion Xeral de Relaciéns Exteriores e coa UE, que a presidira e a que se
lle atrible o voto dirimente; e unha persoa representante da Coordinadora Galega de ONGD,
que actuara en calidade de secretaria.

A Comision Mixta ditara as suas propias normas de funcionamento, debéndose reunir cando o
solicite algunha das partes.

As suas funcions seran:
= Interpretacion do convenio.
= Intervencién previa a resolucion por incumprimento.
= Calquera outra relacionada co desenvolvemento do presente convenio.
= Estudar as posibles modificacions do convenio propostas polas partes que se
formalizaran a través das correspondentes addendas.
NOVENA.- Causas de resolucion

O presente convenio resolverase:

a) Por incumprimento total ou parcial dalgunha das estipulacions que o regulan.
b) Pola aplicacion dos fondos para fins distintos dos que motivaron a sta concesion.

c) Polo transcurso do tempo fixado sen que se execute o investimento obxecto da
subvencion.
d) Polo desistimento das partes.

De resolverse o convenio, a Conselleria de Presidencia, Xustiza e Deportes podera, no seu
caso, esixir o reintegro total ou parcial das cantidades achegadas. Igualmente, de
conformidade co disposto no artigo 17.3 da Lei 9/2007, do 13 de xufio, procedera o reintegro
do exceso percibido no suposto de que o importe da axuda, illada ou en concorrencia con
outras subvencions ou axudas, ingresos ou recursos, supere o custo da actividade
subvencionada.

DECIMA.- Modificacion do convenio

O presente convenio podera ser modificado por mutuo acordo das partes a través da
subscricion da correspondente addenda modificativa, que debera ser subscrita polas mesmas
autoridades que asinan este convenio.

UNDECIMA.- Vixencia do convenio

O presente convenio entrara en vigor ao dia seguinte da sua sinatura e mantera a sua
vixencia ata o 31 de decembro de 2026. Sen prexuizo do anterior, poderanse incluir as
actuaciéns iniciadas desde o mes de xaneiro de 2026, conforme ao establecido nos artigos 2,
apartado 1.b) da Lei 9/2007, do 13 de xuio, de subvenciéns de Galicia e 2.2.b) do Decreto
11/2009, do 8 de xaneiro, polo que se aproba o Regulamento da Lei 9/2007, do 13 de xufio,
de subvencions de Galicia.

DUODECIMA.- Natureza do convenio

O presente convenio ten natureza administrativa e as discrepancias que xurdan pola sua
aplicacion seran resoltas no prazo dun mes, previo informe ou proposta da Comision Mixta,
pola Conselleria de Presidencia, Xustiza e Deportes, quedando as partes suxeitas a
xurisdicion contencioso-administrativa, nos termos establecidos na Lei 29/1998, do 13 de
xullo, reguladora da Xurisdicién Contencioso-administrativa, para a resolucion de calquera
conflito que puidese xurdir na sua aplicacion.

DECIMO TERCEIRA.- Portal da Transparencia

As partes asinantes do convenio manifestan o seu consentimento para que os datos persoais
que constan neste convenio, asi como o resto das especificacions contidas nel, poidan ser
publicados no Portal da Transparencia e Goberno Aberto e no Rexistro de Convenios da
Xunta de Galicia.

En cumprimento do disposto nos artigos 18 e 20.8 da Lei 38/2003, do 17 de novembro, xeral
de subvencidns, comunicarase a subscricién deste convenio & Base de Datos Nacional de
Subvenciéns, que opera como sistema nacional de publicidade de subvencions.

DECIMO CUARTA. - Devolucion voluntaria da subvencién

De acordo co establecido no artigo 64 do Regulamento da Lei 9/2007, do 13 de xuho, de
subvencions de Galicia, aprobado polo Decreto 11/2009, do 8 de xaneiro, con anterioridade
ao requirimento previo da Administracion, a entidade beneficiaria podera realizar con caracter
voluntario a devolucién do importe da axuda obxecto de reintegro.

Esta devolucion efectuarase mediante ingreso na conta operativa do Tesouro da Xunta de
Galicia que corresponda, de acordo co previsto no artigo 34 da Lei 9/2007, do 13 de xufio e a
disposicion adicional terceira da Lei 1/2023, do 20 de febreiro, de Cooperacion para o
Desenvolvemento Sostible e a Solidariedade Global.

A entidade beneficiaria debera presentar, ante o 6rgano concedente, copia xustificativa da
devolucion voluntaria realizada na que conste a data do ingreso, o seu importe e o nimero do
expediente e denominacion da subvencion concedida.

DECIMO QUINTA.- Reintegro por incumprimento

Se a entidade beneficiaria incorrese en falsidade ou ocultacion de datos ou non acreditase,
total ou parcialmente, o bo fin das cantidades percibidas, debera proceder ao reintegro da
totalidade delas en caso de incumprimento pleno, ou da parte proporcional en caso dunha
falta parcial de xustificacion, sen prexuizo da esixencia das responsabilidades administrativas
€ penais que procedan..

Asi mesmo, a entidade beneficiaria debera reintegrar a subvencion nos demais supostos
previstos na normativa de aplicacion.

DECIMO SEXTA. — Proteccion de datos

Ambas as partes comprométense a cumprir co disposto no Regulamento (UE) 2016/679, do
Parlamento Europeo e do Consello, do 27 de abril de 2016, relativo as persoas fisicas no que
respecta ao tratamento de datos persoais e a libre circulacion destes datos (RGPD) e na Lei
Organica 3/2018, do 5 de decembro, de Proteccién de Datos Persoais e garantia dos dereitos
dixitais.

Os datos persoais proporcionados polas partes a firma do presente convenio incluiranse en
senllos ficheiros, cuxa titularidade corresponde a cada unha das partes. Devanditos datos
persoais seran unicamente tratados co fin de posibilitar a execuciéon do presente convenio. Os
datos persoais facilitados a firma do presente convenio poderan ser cedidos a favor dun
terceiro sempre que iso sexa necesario para a debida execucion ou xestion do obxecto deste
convenio e que desempeiie actividades analogas as descritas no mesmo, previo consentimento
por escrito por ambas as partes.

No caso de que unha das partes tivese que acceder a datos de caracter persoal que se atopen
en ficheiros cuxo responsable sexa a outra parte, debera subscribirse, previamente, un contrato
de Encargado de Tratamento, en calquera caso, devanditos datos non poderan ser utilizados
para finalidades diferentes as indicadas no convenio.

A transgresiéon do deber de confidencialidade, asi como da obrigacion de non utilizar
indebidamente e de non ceder a terceiros de datos de caracter persoal, por calquera das partes
ou de calquera dos seus empregados ou colaboradores, sera xusta causa de resolucion ou
rescision do presente convenio se asi 0 considera oportuno a outra parte, debendo ser a parte
non incumpridora resarcida por calquera dano ou prexuizo causado pola parte incumpridora.

Asi mesmo, as partes non poderan subcontratar cun terceiro a realizacion dos compromisos
obxecto do presente convenio, cando esta poida implicar o tratamento de datos persoais
titularidade da outra parte, salvo que expresamente estoutra parte consintao por escrito.

As partes garantiran os dereitos das persoas afectadas e adoptaran cantas medidas de
seguridade, de indole técnica e organizativa, sexan necesarias para evitar a alteracién ou
perda dos datos persoais, asi como 0 acceso non autorizado aos mesmos.

O titular dos datos persoais podera exercitar os dereitos de acceso, rectificacion, oposicion,
supresion, limitacion do tratamento e portabilidade, respecto do tratamento do que cada parte é
respectivamente responsable, dirixindose por escrito indicando “Proteccion de Datos” e
acreditando a sua identidade (foto-copia do DNI do interesado) nas seguintes direccions: para a
Xunta de Galicia en https://www.xunta.gal/informacion-xeral-proteccion-datos e para a
Coordinadora Galega de ONGD en Lopd@megamailconsultores.es, comprometéndose en
calquera caso cada parte para comunicar a outra as rectificacions ou supresions que procedan
respecto dos datos persoais cedidos.

As partes non cederan a terceiros os datos persoais dos asinantes salvo que a lei asi o
estableza. Asi mesmo, os afectados quedan informados de que, se consideran que non se
trataron os seus datos persoais de acordo coa normativa de proteccion de datos, poden
contactar co Delegado de Proteccién de Datos da respectiva parte, se asi féra, nas seguintes
direcciéns: para a Xunta de Galicia en https://www.xunta.gal/informacion-xeral-proteccion-datos
e para a Coordinadora Galega de ONGD en Lopd@megamailconsultores.es. Igualmente,
poderan presentar unha reclamacién ou solicitude relacionada coa proteccion dos seus datos
persoais ante a Axencia Espafola de Proteccion de Datos (www.aepd.es).

DECIMO SETIMA.- Normativa aplicable

O presente convenio rexerase polo disposto na Lei 10/2021, do 9 de marzo, reguladora da
accion exterior e da cooperacion para o desenvolvemento de Galicia, na Lei 9/2007, do 13 de
xuno, de subvenciéns de Galicia e no Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufio, de subvencions de Galicia, na Lei 1/2016, do 18
de xaneiro, de transparencia e bo goberno, na Lei de orzamentos xerais da Comunidade
Auténoma de Galicia para o ano 2026 e demais normativa que sexa de aplicacion.

POLA XUNTA DE GALICIA POLA COORDINADORA GALEGA
O CONSELLEIRO DE PRESIDENCIA, DE ONGD
XUSTIZA A PRESIDENTA
E DEPORTES
Diego Calvo Pouso Maria Paz Gutiérrez

ANEXO
1.- OBXECTIVOS

Obxectivo xeral: Contribuir a mellorar o sector galego de cooperacién ao desenvolvemento
mediante o fortalecemento da Coordinadora galega de ONGD.

Obxectivo especifico: Reforzada a capacidade da Coordinadora Galega de ONGD para
acoller, acompanar e representar as ONGD galegas e para actuar como axente clave na
defensa dos dereitos humanos e na mellora das politicas publicas de cooperacion en Galicia.

2.- RESULTADOS

RESULTADO 1.1: Afianzado o rol da Coordinadora na formacién, acompafiamento e a
orientacion estratéxica das ONGD galegas, especialmente das mais pequenas, con
especial atencion ao enfoque feminista e interseccional.

ACTIVIDADE 1.1.1: Realizar un curso sobre boas practicas na xustificacion e elaboracion
orzamentaria nos proxectos de cooperacion exterior dirixido as ONGD galegas,
particularmente 4s mais pequenas

ACTIVIDADE 1.1.2: Avanzar na folla de ruta de fortalecemento das ONGD pequenas (con
titorias individualizadas para comunicacion, xestion de proxectos e formacions ou reflexions
adaptadas, etc)

ACTIVIDADE 1.1.3: Promover a formacion adaptada as necesidades individuais das ONGD
socias asi como reflexién estratéxica

ACTIVIDADE 1.1.4: Poier en marcha unha formacién sobre a incorporaciéon do enfoque
feminista e interseccional no traballo das ONGD

RESULTADO 1.2: Consolidados os mecanismos da Coordinadora para acoller, informar
e promover a participacion das ONGD galegas.

ACTIVIDADE 1.2.1: Manter actualizadas as distintas canles de comunicacion interna e ofrecer
asesoramento as ONGD a través do equipo técnico

ACTIVIDADE 1.2.2: Promover a actividade dos 6rganos internos da Coordinadora (Asemblea
Xeral, Xunta Directiva) e dos novos grupos de traballo

ACTIVIDADE 1.2.3: Achegarnos as ONGD galegas que ainda non son socias

ACTIVIDADE 1.2.4: Revisar e avanzar na actualizaciéon do cédigo de conduta, normativa
interna e os criterios de entrada de novas ONGD

RESULTADO 1.3: Potenciada a accion comunicativa da Coordinadora na defensa dos
dereitos humanos e das politicas de cooperacion internacional.

ACTIVIDADE 1.3.1: Manter actualizadas as canles de comunicacion externa da
Coordinadora:

web, redes e boletin externos

ACTIVIDADE 1.3. 2. Manter a relacién con medios de comunicacion e elaborar ou participar
da elaboracion de produtos comunicativos vinculados a defensa dos dereitos humanos
ACTIVIDADE 1.3.3 Revisar as funcionalidades das canles de comunicacion externas da
Coordinadora, particularmente da web galiciasolidaria.org

RESULTADO 1.4: Impulsada a participacion da Coordinadora nos procesos de
incidencia e dialogo institucional para mellorar a politica publica de cooperacion a nivel
local e autonémico, con especial énfase no novo Plan Director de Cooperacion Galega.

ACTIVIDADE 1.4.1: Facer seguimento e acompanamento aos Concellos e Deputacions con
convocatorias publicas de subvencions en marcha para a mellora da Cooperacion Local
ACTIVIDADE 1.4.2: Colaborar coa Xunta de Galicia e Parlamento Galego para consolidar os
avances na politica galega de cooperacion ao desenvolvemento, especialmente no marco da
elaboracion do novo Plan Director da Cooperacion Galega

ACTIVIDADE 1.4.3: Promover a pertenza e participacion en plataformas de interese e o
traballo en rede con outras entidades da sociedade civil vinculadas con eidos estratéxicos
para as ONGD socias: defensa de DDHH, desenvolvemento sostible, xustiza climatica,
cooperacion ao desenvolvemento, etc nomeadamente coa Coordinadora Estatal de ONGD

2.- FINANCIAMENTO

Partidas orzamentarias Xunta de Galicia Coordinadora Galega de
ONGD

Gastos de mantemento da oficina 10.015,00 € 685,00 €

Gastos de persoal para actividades 74.80500€ | = -

Gastos para apoiar a posta en marcha de

Total financiamento por entidade 110.000,00 € 1.360,00 €

ORZAMENTO TOTAL PROXECTO 111.360,00 €

